
gaga’ qnxan na binkaysan ta’ *Tayal sraral ga, mutu nha’ spwah sa
“spi’ ” kwara’ qu krahu’ na zyuwaw. spi’ qu ktan nha’ ru pspngan nha’ sa
zayzyuwaw musa’ blaq ini’ ga musa’ yaqih. yani qu son na bnkis maha
“mita’ spi’”, ini’ ga “talam spi’”, yasa trhgun balay mita’ ru syun inlungan
na Tayal.

pzyang nha’ balay krahu’ mita’ ga, nanu’ yaqu musa’ mgaga’. ini’ ga
musa’ mtciriq qani. mutu nha’ abas s’usa’ tmatak tuqi ru s’abi’ nha’ pspi’
mlhngan. maha ni yaqih qu spi’ nha’ ga, si ’bzinah kya ha. ru siki snaga’
nha’ blaq qu sp1’ nha’ Iga, musa’ mzayzwi’ la. aw ru mutu yaqu zayzik na
pnayang ini’ ga pkbalay ngasal. skita’ nha’ spi’ uzi qu inlungan nha’ maha
ga, kana pkzyaqih qu pincywagan ma. aki mwa’ kinhzyuci’ ru mqtuqi qu
zyuwaw. ini’ mlux kinhtuw ana qutux ru magal qilis qu Tayal.

kwara’ qu ppcywagun ga, skita’ nha’ spi’ kwara’. maha nanu’ qu

pinspngan blaq ru yaqih pi? blaq hya’ mga: smpi’ su’ msunu’, nyal mwah

mita’ sp1’

gu punig ga musa blaq qu kayal, msqalu’ qu qulih ga pqwalax qu kayal,
mnbu’ mhikang mga pklawkah su’ Ima.

musa’ yaqih hya’ mga: mnbu’ m’abi’ ru plheq, mqlwi’, mslom ngasal,
mtakuy ta’ taytuqi, nyal si cinhmut qutux squliq, mthiriq qu qayqaya’ nyux
slsulun, mghzyaw magal gayqaya’, ini’ gali bniq na squliq, katun huzil,
tmutu’ ghuniq ga, p’agal su’ qilis ma ; mslom lukus, katun tryung ga pnbu’
phugqil qu squliq, mhutaw g’nux ga p’ulu zyuwaw qutux ngasal, mtgazyaw
ghuniq ga phutaw su’ mkaraw ghuniq. smpi’ ta’ mqlwi’ ga yaqih, aw ga,
wal ta’ nha’ galun Imga genah blaq yasa hya’ Ima, wal ta’ nya’ galan tunux
ru ini’ balay pzyuy qu hi’ in1” gbaq mgyay, wal si khutaw qu lalaw, tawkan
mga, psaniq nha’ balay qani hya’ la. mutu psbil squliq ma.

nanu’ yan gani qu snbil na bnkis ta’ Tayal qu son maha gaga’ na “mita’

spi’ ” gani.

qu knayril ini” ga bnkis, ana mtakuy ga si gluw magal nnanu’, nyux ta’ mqas
balay pinqzyu’ nnanu’, smbu’ gsinu, pnbwan ta’ qwaw na squliq, ana mnbu’

ga nyux ta’ mlaka’, wal ta’ galun bniq na squliq, mkblaq na lukus, mslapa’

